
CCXLIII .

LITERÆF FRIDERICI MARCHIONIS BADENSIS ET

ENGELHARDI DE EBERTSPERG , QUIBUS PDIMIDIANM

PARTEM BONORUM IN EBERSTAT , GELMERSPACH ET

STEIN , ENGELHAEDO ET CUNRADO DE WINSPERG ,

FRATRIBUS , DEBERI PRONUNTIANIT .

ANNO MCCCXXXI .

Ex tabulario Meinſpergenſi .

W FHiderich von Gotes Gnaden Margraue von Baden und Engel -
hard von Ebertſperg der elter veriehen und tunt kunt allen

den die dieſen brief ſehent oder hoœrent leſen . das wir angeſehen haben

die brief und die Hantfeſte da die tailunge anſtet , die geſchach und ge -

ſchehen iſt , zwiſchen Hern Cunrad von Winſperg ſeiligen . und 2wi -

ſchen Engelhart von Winſperg dem eltern un jüngeſt umme ir Veſte und

umme ir gut . Und haben daran funden das wir uns erkennen und auch

veriehen an dieſem Brief , daſs Engelhart und Engelhart und Cunrad von

Winſperg gebrüder recht Erben ſint des halben tailes aller der gut und

recht , und Iüt zu Eberſtat und zu Gelmerſpach , und zu dem Stein und

das halbe teil an der Burge zu dem Stein . die inne hat Fraue Elizabet

von Katzenellenbogen ſeilig , und davon ſo ſagen wir uf unſer eide , als

wir billig ſulen , von dem Gewalt den wir darüber haben , und unſs

daruber geben iſt , das das halbe teil aller der vorgſcriben lüt gut und

reht zu Gelmerſpach , zu Eberſtatt und zu dem Stein angevallen ſint
eigenlichen mit allem recht zu haben und 2u nieſſen als ander ir eigen

gut , an die vorgenante Engelhart und Engelhart und Cunrad von Wein⸗

ſperg Gebrüder . Und darumme ſo heiſſen wir und gebieten von unſerm

Gewalt , der uns darũber geben iſt . Margraven Herman von Baden und

Engelhard von Winſperg den Eltern das ſi fürbas mit nicht irren noch

hindern ſulen , die vorgenanten zwei gebrüder von Winſperg , an den

vorgenanten lüten , Güten und Rechten noch an dem halben teil der

Burge zu dem Stein . Sie ſulen ſi in laaſen volgen eigenlich und frili -

chen mit allem Recht , und täten ſi des nicht , ſo täten ſi nicht recht ,
und darzu was ander Gut die gelegen ſint in den Willern bi Elberſtatt ,
die die vorgnant Frawe Elizabet von Katzenellenbogen inne het , die -

ſelben Gut ſint auch angevallen das halbe teil , an die vorgeſcriben 2Ween

Gebrüder von Winſperg . Und darüber zu einem waren Urkund ſo geben
Wir In dieſen Brief verſigelt mit unſern Inſigeln . der Brief wart geben
do man zalt von Gotts Geburt driezehenhundert Jare und danach in

dem einem und drizzigſten Jare . An dem Donnſtage vor ſant Nicolas

tage .

